
Novus de caelo prodiit terris suppar Apostolis
ut gens in sortem Domini prisco vigeret spiritu.
Regale sacerdotiurn Cultus neglectu squalidurn,
cultus delectu floridurn, nitori primo redditur.

Novum prorsus prodigium mirandum omni saeculo
primaevam Christi semitam Christi sectator reficit.
Mundi spretis illecebris, nullis ditatur opibus,
turba non eget pauperum Pauperies quam divitat.

Dei fretus subsidio qui caeli pascit alites
et vestit arva floribus, victum vestitum neglegit.
Deo plenus et affluens, censum et stipem respuit;
nihil petendum praecipit, cuncta speranda docuit.

O virum ineffabilem, quem caelo ovantem colimus,
evectus super sidera, humi defíxos eleva!
Sit Trinitati gloria, sint, Christe, tibi gratiae,
qui clerum pie renovas beáti Patris munere. Amen.

